DOKUMENTI KONSULTATIV
1. Për projektligjin “Për disa ndryshime në ligjin nr.133/2015 “Për trajtimin e pronës dhe përfundimin e procesit të kompensimit të pronave”, të ndryshuar”

	[bookmark: _GoBack]Ministria e Drejtësisë, në kuadër të procesit të konsultimit për projektligjin “Për disa ndryshime në ligjin nr.133/2015 “Për trajtimin e pronës dhe përfundimin e procesit të kompensimit të pronave”, të ndryshuar” mirëpret sugjerimet nga qytetarët, ekspertë të fushës, nga të gjitha institucionet e interesuara, Dhoma Kombëtare e Avokatisë, organizata jofitimprurëse, shoqëria civile që kanë si objekt të veprimtarisë mbrojtjen e të drejtës së pronës për subjektet që kanë humbur pronat e tyre gjatë regjimit të mëparshëm, lidhur me shtyrjen e afateve ligjore sa i përket shqyrtimit të kërkesave të pa trajtuara, vlerësimit financiar të vendimeve dhe procesit të ekzekutimit.



Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga 02.12.2024.



Si të përgjigjeni:
	Kontributet që në kuadër të procesit të konsultimit dhe përmirësimit të përmbajtjes së projektligjit, do të përcillen nga institucionet e interesuara nëpërmjet postës elektronike drejtuar Ministrisë së Drejtësisë, me anë të regjistrit elektronik në adresën http://www.konsultimipublik.gov.al, në adresën postare të Ministrisë së Drejtësisë “Bulevardi “Zogu I-rë”, Tiranë”, si dhe në adresën e emailit të koordinatorit për konsultimin publik Greis.Como@drejtesia.gov.al.



Kontakti:
	Greis Como, Koordinatore për konsultimin publik në Ministri: Greis.Como@drejtesia.gov.al



Datat dhe vendet e takimeve publike:
	E-Konsultimi: në portalin “Rregjistri Elektronik për Njoftimet dhe Konsultimet Publike” 20 ditë pune, duke filluar nga data 02.12.2024.     



Sfondi i propozimit legjislativ
	Problemi në shqyrtim lidhet me garantimin e shqyrtimit në rrugë administrative të dosjeve të pa shqyrtuara, si dhe vlerësimit financiar të vendimeve të pa vlerësuara më parë, për shkaqe objektive nga ana e Agjencisë së Trajtimit të Pronave. Një masë e tillë mund të realizohet përmes shtyrjes së afateve përkatëse të parashikuara nga ligji nr.133/2015, i ndryshuar, deri në 31.12.2027 për sa i përket shqyrtimit të kërkesave dhe vlerësimit financiar dhe deri në 31.12.2028 sa i përket procesit të ekzekutimit.
Grupet e prekura: Qytetarët – mbi te cilët ka nje ndikim pozitiv, duke qene se i mundëson vijimin e shqyrtimit të dosjes në rrugë administrative nga Agjencia e Trajtimit të Pronës në kohë më të shkurtër dhe me kosto shumë më të ulët se juridiksioni gjyqësor.   Qeveria – Kjo ndërhyrje i mundëson qeverisë përshpejtimin e përfundimit të procesit të kompensimit të pronave përmes një procesi transparent dhe efektiv, në përputhje me afatet kohore te vendosura edhe me kërkesat dhe detyrimet që ka ndërmarrë Shqipëria ndërkombëtarisht. Organizata jofitimprurëse, shoqëria civile -   Kjo ndërhyrje reflekton kërkesat e organizatave që kanë si objekt të veprimtarisë mbrojtjen e të drejtës së pronës për subjektet që kanë humbur pronat e tyre gjatë regjimit të mëparshëm, lidhur me shtyrjen e afateve të parashikuara nga ligji nr.133/2015, i ndryshuar



Propozimet
	Qëllimi i kësaj ndërhyrje është shtyrja e afatit ligjor për shqyrtimin e kërkesave të pa trajtuara dhe vlerësimit financiar për vendimet e pa vlerësuara. Ky propozim synon:
· [bookmark: _Hlk184030988]Shtyrja e afatit për trajtimin e dosjeve të pa trajtuara dhe vlerësimin financiar për ato vendime të pa vlerësuara brenda 31.12.2024;
· [bookmark: _Hlk184031077]Dhënia e mundësisë së qytetarëve që kërkesat e tyre të shqyrtohen në rrugë administrative nga ATP në një kohë më të shkurtër, krahasuar me kohën që do të shpenzohej në rast të shqyrtimit të tyre nga juridiksioni gjyqësor;
· Përfundimi i procesit të shqyrtimit të dosjeve brenda afatit të përcaktuar me politikën e propozuar;
· Përfundimi i procesit të kompensimit të pronave brenda afateve objektive, sipas politikës së propozuar.

	



Pyetjet
	Çështjet kryesore që mendojmë se duhet të diskutohen lidhur me këtë nismë janë:
· A mendoni se shqyrtimi në rrugë administrative i dosjeve të pa trajtuara mund të kryhet në një kohë më të shkurtër se shqyrtimi në rrugë gjyqësore?
· A mendoni se shqyrtimi në rrugë administrative i dosjeve të pa trajtuara mund të kryhet me kosto më të ulëta se shqyrtimi në rrugë gjyqësore?
· A mendoni se projektligji i propozuar sjell efekte pozitive për subjektet përfituese ish-pronarë, në drejtim të parashikimit të afateve objektive për përfundimin e procesit?
· A ka elementë të tjerë që duhet të përfshihen në projektligj?




